
Kalaallit Nunaanni Inuit Pisinnaatitaaffii pillugit Siunnersuisoqatigiit pillugit 
Inatsisartut inatsisaata allanngortinneqarnissaanut siunnersuummik 

Naalakkersuisut saqqummiussinissaannik Inatsisartut 
aalajangiiffigisassaattut siunnersuut, taamaalilluni Kalaallit Nunaanni Inuit 
Pisinnaatitaaffii pillugit Siunnersuisoqatigiinni ilaasortaasarneq 

innuttaasunik sullissinermut atatillugu pisortatigoortumik suliaqarnissamut 
(borgerligt ombud) maleruagassatigut ilaatinneqalerniassammat. 

Inatsisissatut siunnersuut kingusinnerpaamik UPA 2027-mi 
saqqummiunneqassaaq.   

 
Inatsisartunut ilaasortaq Nivi Rosing, Inuit ataqatigiit 
 
Nivi Rosing, Inuit ataqatigiit. Siunnersuummut qujanaq. 

Inuit ataqatigiinnit siunnersuut pitsaasutut isigaarput. Kalaallit nunaanni inuit 

pisisinnaatitaaffiinut siunnersuisoqatigiinni ilaasortat inuiaqatigiinni 

pingaarutilimmik akisussaaffeqarlutik suliaqartuupput. Minnerunngitsumik inuit 

pisinnaatitaaffiinik siuarsaanermut illersuinermullu pingaarutilimmik 

suliaqarlutik. 

Inuit pisinnaatitaaffii inuiaqatigiinni demokratiskimik aaqqissuusinermi 

tunngaviulluartuupput. Taamaattumik pingaaruteqarpoq inuit 

pisinnaatitaaffiinut tunngasunik suliaqartunut pitsaasunik 

atugassaqartitsinissaq, taamaalillutik suliatik sapinngisamik pitsaanerpaamik 

piffissaqarfigalugit suliarisinnaallugit. 

Siunnersuisoqatigiinni ilaassortat naliginnaasumik suliffitik saniatigut suliassat 

annertuut isumagisarpaat. Ataatsimiinnerit, misissueqqissaarnerit, 

nalunaarusiornerit, ataatsimeersuarnerit kiisalu nunani tamalaanni suliniutinik 

peqataasarneq. Taamaattumik Inuit ataqatigiinnit isumaqarpugut ilaasoortat 

pineqartut atugassaat pitsanngorsaanissamik siunertaqartumik 

tunngavissaqarluartoq.  

Inuit ataqatigiinnit isumaqarpugut siunnersuutip pitsaasumik sammivimmik 

tikkuusisoq. Ilaasortat inuiaqatigiinnut pingaarutilimmik suliaqartutut 

inissisimanerat, ersarissarneqarnissaa aammalu suliassanik 

isumaginninnissamut pitsaanerusumik sinaakkutissiinissaq tapersersorparput. 



 

Taamaammallu Inuit ataqatigiit siunnersuutip Inatsisartut inatsisinut 

ataatsimiititaliaanut ingerlateqqinneqarnissaa inassutigaarput. Tassanilu 

siunnersuutip siunertaa pitsaasoq aallaavigalugu sukumiinerusumik 

suliarineqarsinnaaqullugu. 

Qujanaq 


